
Аннотация 

Өзектілігі: Мақалада оқыту əдістеріне сүйене отырып, білім беру мақсатын арттыруға бағыттал-
ған, оқытушылар мен оқушылардың бірлескен əрекеттерінің реттелген тəсілдері түсіндіріледі. 
Мақсаты: Білім беру мазмұнын жаңарту аясында химияны оқытудың əдістерін зерттеп түсіну, 
пайдалану. 
Түйінді сөздер: əдістер, деңгей, құрал, оқытушы, зерттеулер, əдістеме, оқыту. 

Аннотация 
Актуальность: в статье на основе методов обучения объясняются упорядоченные способы сов-
местной деятельности преподавателей и учащихся, направленные на повышение цели образо-
вания. 
Цель: изучение и использование методов обучения химии в рамках обновления содержания 
образования.  
Ключевые слова: методы, уровень, инструмент, преподаватель, исследования, методика, обуче-
ние. 

Abstract 
Relevance: based on teaching methods, the article explains regulated approaches to joint actions of 
teachers and students aimed at improving the educational goal.  
Goal: to study,understand and use methods of teaching chemistry in the context of updating the 
content of Education.  
Keywords: methods, level, tool, teacher, research,methodology, training. 
 

Елбасы Нұрсұлтан Назарбаевтың «Болашаққа бағдар: рухани жаңғыру» атты ма-
қаласында білімді, көзі ашық, көкірегі ояу болуға ұмтылу басқалардың ең озық же-
тістіктерін қабылдай білу, бұл – табыстың кілті, əрі ашық зерденің басты көрсеткіш-
терінің бірідеп жастарды тəулік сайын түрленген техноголиялық дəуірдің қарқынынан 
қаймықпай, білім кеңістігінде мемлекет ұсынған мүмкіндіктерден құр қалмай, бəсекеге 
қабілеттілікті арттыруға қауқарлы болуында деп атап өтті. Білім мазмұнын жаңарту, 
бірінші кезекте, орта білім берудің өзіндік моделін, оның құрылымын, мазмұнын, оқы-
ту мен тəрбиелеу тəсілдерін жəне əдістерін қайта қарау, білім алушылардың жетістікте-
рін бағалаудың түбегейлі жаңа жүйесін енгізу болып табылады 

Г.И. Щукина өз еңбегінде оқыту əдістерін, көптеген байланыстар мен оларға 
тəуелділігіне қызмет көрсететін оқыту үдерісінің қиындатылған құрамдас бөлігі ретінде 
қарастырады . 

Оқыту əдістерінде ол төрт аспектіні жəне төрт функцияны көсетті : 
 гносеологиялық  
 логикалық – мазмұндық  
 психологиялық  
 педагогикалық жəне төрт функцияны  
 ынталандыру  
 оқыту  
 тəрбиелеу  
 дамыту  
И.Н. Борисов оқыту əдістерін оқушылардың дүниетанымын, білімі мен дағдысын 

қалыптастыруда мұғалімнің қолданатын құралдары мен тəсілдерінің мəні деп атаған. 
С.Г. Шапавленко химияны оқыту əдістемесін білім беру мен оқыту мазмұнының өзді-
гінен əрекет ету формасы деп санаған. Д.М. Кирюшкин жəне В.С. Полосин оқыту əдіс-
темесі арқылы қандай да бір білім беру мақсатына жетуге бағытталған мұғалім мен 
оқушының бірлескен əрекетінің түрі деп түсінеді. 

Оқыту əдістемесінің жіктемесі əлі күнге дейін нақты анықталмаған күрделі мəсе-
ле болып отыр. Жіктеу жүйелерінің алуан түрлілігі олардың негіздемесін таңдаудың 
əртүрлі тəсілдеріне байланысты. Е.А. Голанд, С.И. Перовский, П.И. Груздев, С.Г. Ша-
пова ленко əдістердің жіктемесі үшін негіз ретінде – білім көздерін, ал М.А. Данилов, 
М.М. Левина, Д.М. Кирюшкин, В.С. Полосин дидактикалық мақсатты, И.Я. Лернер, 
М.Н. Скаткин, М.И. Махмутов, М.И. Лахметкин оқушылардың танымдық белсенділік-
терінің деңгейін ұсынады. Оқыту əдістерін жіктеу мақсатында білім көздері мен локаға 
негізделген бинарлы сызбаларды (Н.М. Верзилин, Е.П. Бруновт, Б.Е. Райков, Р.Г. Ива-
нова, М.М. Левина), білім көздерімен оқушылардың əрекет ету сипатына негізделген 
(Р.Г. Иванова), білім көздеріне жəне оқушылардың танымдық белсенділіктері мен та-
нымның логикалык жолына негіз делген үш өлшемді сызбаларды (В.Ф. Паламарчук, 
В.И. Паламарчук, М.И. Лахметкин), тетраэдрлік сызбаларды (С.Г. Шаповаленко) ұсын-
ды [1, б. 38]. 

Ю.К. Бабанский оқыту əдістемесін жіктеу үдерісінде белсенді көзқарасты қолдана 
отырып, келесідей əдістер тобын бөледі: 

1) ұйымдастыру жəне оқу-танымдық қызметтердің жүзеге асу əдістері; 
2) оқу-танымдық қызметтерді мотивациялау жəне ынталандыру əдістері;  
3) оқу-танымдық қызметтердің тиімділігін өз дігінен тексеру жəне бақылау 

əдістері.  
В.Н. Гаркунов химияны оқыту əдістемесін көптеген құрам дас бөліктердан тұра-

тын күрделенген педагогикалық білім беру деп санаған. Ол негізгі үш аспектіні бөліп 
көрсетеді: танымдық зерттеушілік (оқу пəні мазмұнының өздігінен əрекет етуін сипат 
тайды), логикалық (химияны оқыту əдістемесінің ішкі жақтарын сипаттайды), ұйым-
дастырушылық (химияны оқыту əдістемесінің ішкі жағын, өздігінен жұмыс істеу жəне 
баяндау əдістерін сипаттайды).  

В.Н. Гаркунов оқыту əдістерін жіктеу барысында құрылымдық-функционалдық 
жəне деңгейлік əдістерді іске асырған. Ол əдістерді оқыту үдерісінің функционалды 
элементтері ретінде қарастыра отырып, жүктеу жүйесіне негіздеме ретінде үш маңызды 
критерийді бөліп қарастырады: химияны оқыту үдерісінің динамикалық құрылымы, 
оның мазмұны жəне мұғалімдер мен оқушылар. Осыған байланысты В.П. Гаркунов 
əдістердің үш тобын айқындайды:  

1) жалпы логикалық, 
2) жалпы педагогикалық,  
3) арнайы (химиялық зерттеушілік). 
Дегенмен оқыту үдерісінің динамикалық құрылымын логикалық қатынас (жеке-

ден жалпыға, жалпыдан жекеге, жекеден жекеге) анықтайды, ал адекватты əдістерге 

индукция, дедукция, аналогия əдістері жатады. Химияны оқыту əдістерінің əрекет ету 
бағытын мұғалімдер мен оқушылардың бірлескен əрекеті кұрайды, сондықтан жалпы 
педагогикалық деңгейде келесідей əдістерді айыра білген жөн: дəріс, əңгіме, сұхбатта-
су, өзіндік жұмыс. Оқыту əдістемесінің маңызды жағын химия ғылымының өз əдістері 
– бакылау, модельдеу, сипаттау, түсіндіру, химиялык нысандарды болжау, химиялық 
эксперимент (яғни химиялық зерттеудің арнайы əдістері) құрайды. 

Р.Г.Иванова химияны оқыту əдістері жүйесінде жалпы əдістерді (түсіндірмелі – 
иллюстрациялық, бөлшектеп іздеу жəне зерттеушілік), дара əдістер тобын жəне əдіс-
темелік тəсілдерді жатқызады. Дара əдістердің əр тобы əдістемелік тəсілдердің нақты 
мəніне ие. Мысалы, сөздік əдістердің тобына баяндау, əңгімелесу, мəтінмен өзіндік жұ-
мыс; көрнекі ауызша əдістер тобына – көрсетіліммен баяндау, иллюстрациямен əңгі-
мелеу, мəтінмен өзіндік жұмыс жатады. Көрнекі ауызша практикалық əдістер тобына 
оқушылардың үлестірме материалдармен жұмысын, химиялық Тəжірибе, құралдарды 
құрастыру, модельдеу, графикалық жəне жазбаша жұмыстарды орындау жатады . 

Жаңартылған білім беру аясында «Химия» оқу пəнінің:  
– пəн мазмұнын іріктеудің шиыршықтылық қағидаты;  
– таным заңдылықтарына негізделген жəне пəннің неғұрлым маңызды ісəрекетте-

рімен (нəтижелердің өлшемділігі, репродуктивтіден шығармашылыққа дейінгі оқу 
əрекеттерінің барлық түрлерін есепке алу) жіктелетін оқу мақсаттарының иерархиясы;  

– білім деңгейлері жəне оқу курсы бойына пəн мақсаттарының бірізділігі пəнара-
лық байланысты барынша анық ескеруге мүмкіндік беруі;  

– пəндердің бөлімдері мен тақырыптары мазмұнынының заман талабына сəйкесті-
гі, əлеуметтену дағдыларын қалыптастыруға бағытталуы үлгілік оқу бағдарламасының 
ерекшеліктер болып табылады. 

Химиядан білім беру əдістерінің жұмыс істеу деңгейлері: 
1. Əдіснамалық деңгей. Бүл деңгей дидактика жəне химияны оқыту əдістемесін-

де химиялық таным жəне басқа да жалпы нысандарды байланыстырумен, жетекші 
идеяларарды жүзеге асыру мақсатында, үздіксіз кіріктіру идеясын жəне материяның əр 
алуан түрлерін саралауда, қозғалыс жəне энергияда (бір бөлігі химиялык), ғылыми – 
жаратылыстану жəне гуманитарлық білім беру тапсырмаларын шешу мақсатында, хи-
мия жəне басқа ғылымдармен байланысында интегративті тəсілмен жұмыс істейді.  

2. Жалпылогикалық деңгей. Бұл деңгей дидактика жəне же ке химияны оқыту 
əдістемесінде кең қолданылатын индукция, дедукция, аналогия, талдау, синтез, салыс-
тыру, ерекшелеу, жариялау, жалпылау, жүйелендіру, модельдеу, жобалау, интеграция 
əдістерін біріктіреді.  

3. Жалпыпедагогикалық деңгей. Бұл деңгейге мазмүндау (дəріс, əңгіме, сурет-
теу, баяндау) əдістері сияқты əңгіме, өзіндік жүмыс əдістері жатады. 

4. Дидактикалық- əдістемелік деңгей. Бұл деңгейде химияны оқытудың арнайы 
əдістері мен химиялық зерттеу əдістері іске асырылады. Оған химиялық нысан жəне 
олардың бейнелерін байқау химиялық эксперимент; химиялық нысандарды модельдеу 
(статикалық жəне динамикалық , құрылымдық – ұқсастық жə не функционалды – ұқсас, 
аналогтық жəне символика – графикалық); химиялық нысандарды бейнелеу; химиялық 
фактілер мен кубылыстардың түсіндірмесі, химиялық нысандарды болжау жатады. 

Оқыту əдістері білім беру үдерісінің логикалық қарым-қатынастарын анықтайтын 
динамикасын ғана емес, сондай – ақ оның əрекет ету жақтарын да қарастырады. Осын-
дай функцияны жалпы педагогикалық əдістер жүзеге асырады. 

Жалпы педагогикалық əдістерге мыналар жатады: 
1) мазмұндау əдістері (əңгіме, дəріс, əңгімелеу, ой жүгірту ); 
2) əңгімелесу;  
3) өзіндік жұмыс. 

Əңгіме – оқу материалының мазмұнына қарай, баяндау, түсіндіру немесе мəселе 
түрғысынан сипатты болуы мүмкін. Əңгіме yaқыты бойынша қысқа болады, оның құ-
рылымына кіріспе, баяндау жəне қорытынды кіреді. Əңгімеге қойылатын негізгі талап-
тар:  

1) ұзақтығы 15 минуттан аспау керек;  
2 ) жоғары мəдениетті сөйлеу; 
3) əсерлі баяндау.  
Дəріс – əңгімеден айырмасы жаңа ақпаратты (85%) сөзбен мəнді мазмұнмен баян-

дау əдісі. Дəріс уақыты ұзактау, кіріспеден, негізгі бөлімнен, қорытындыдан тұрады. 
Дəріске қойылатын негізгі талаптар:  

1) тақырыптың өзектілігін негіздеу, мақсаттарын құру;  
2) студенттердің мəтін мазмұнын мақсатты бағытта қабылдауы үшін дəріс жоспа-

рының болуы;  
3) иллюстрациялық ақпараттардың болуы;  
4) баяндаудың ұтымды екпіні жəне аудиториямен байланыстың болуы; 
5) дəрістің негізгі ойларымен жоспарының түйіндемесі.  
Əңгімелеу – уақытқа байланысты дамитын химиялық нақты ғылыми дəйектерді 

бейнелеу (мысалы, əртүрлі химиялық эле менттердің ашылу тарихы, атомдар құрылы-
мы туралы идеялар эволюциясы, т.б.). 

Ой жүгірту – білім алушыларды белгілі бір тұжырымдар мен корытындыларға 
жеткізетін ережелер, дəлелдерді бір ізділікпен баяндау (мысалы, ой жүгірту арқылы хи-
миялық элементтердің металдық емес қасиеттерінің период бойынша күшеюі дəлелде-
неді). 

Əңгімелесу – сұрақ – жауап түріндегі сөз əдісі. Əдістің құрылымында бастысы – 
сұрақтар қойып оларға жауап беру. Əңгімелесуге қойылатын талаптар: 

1) əңгімелесудің мақсатын нақты қою;  
2) əңгімелесудің мазмұны мен құрылысын анықтайтын негізгі сұрақтар конспек-

тісі; 
3) қосымша сұрақтар конспектісі (студенттердің мүмкін болатын дұрыс емес 

жауабын ескере отырып ) жəне олардың негізгі сұрақтармен байланысы; 
4 ) əңгімелесудің жоспарын нақты жүзеге асыру; [3, б. 10]. 
Химиядан білім берудің арнайы əдістері оқытудың пəндік мазмұнының жұмыс 

істеуін қамтамасыз етеді . Оларды келесідей тiзуге болады: 
1. Химиялық нысандарды жəне олардың бейнелерін бақылау. 
2. Химиялық нысандарды моделдеу. 
3. Химиялық нысандарды суреттеу. 
4. Химиялық фактілер мен құбылыстарды түсіндіру. 
5. Химиялық фактілер мен құбылыстарды болжау. 
6. Химиялық эксперимент.  
7. Химиялық есептерді шешу.  
Химиялық нысандарды жəне олардың бейнелерін бақылау – химиялық нысандар-

ды немесе арнайы дайындалған білім беру құралдарын сезіну мүшелерімен мақсатты 
бағытта қабылдау əдісі. 

Бақылауға қойылатын негізгі талаптар: 
- ниеттілік (нақты қойылған дидактикалық мəселенің белгілі шешімі);  
- мақсаттылық (химиялық нысандардың жеке жақтарына жəне берілген құбы-

лыстарға назарды жүмылдыру);  
- жоспарлылық (алдын ала белгіленген жоспар бойынша ең бастыны, маңыз-

дыны белгілеу);  
- бақылау белсенділігі (қажетті білімді тек қана түйсініп қана қоймай, пайдалану 

негізінде іздеу);  

- жүйелілік (өте əртүрлі жағдайлардың өзінде де нақты жүйенің болуы);  
- бақылау құралдарын қолдану (айна, проектор, лупа жəне т.б.);  
- бақылау нысаны мен фоны түстерінің контрастылығы (мысалы, сары тұнба – 

қызыл фон, қызғылт түнба – көк фон, қызыл тұнба – жасыл фон, ақ тұнба – қара фон) .  
Химиялық нысандарды моделдеу – химиялық нысандардың мəнін, маңызын 

үлгі көмегімен оқып – үйрену əдісі. Модель ( французша тodele – үлгі) – заттардың түп-
нұсқасы ның (химиялық нысан ) маңызды қасиеттерін бейнелейтін немесе еске 
түсіретін үлгі . 

Химияны оқыту əдістері – мұғалімдер мен оқушылардың химияны оқытудың 
мақсаты мен міндеттеріне жету үшін арнайы анықталған жағдайлармен іске асырыла-
тын қызметі. Бұл анықтама жоғарыда келтірілген анықтамаға қарағанда ауқымдырақ , 
өйткені білім беру аумағына оқыту, тəрбиелеу жəне дамыту үдерістерінің бəрі жатады 
[2, б. 110]. 

Пəнді оқытуда қолданылатын жаңашыл əдістерді қолдану тиімділігі төмендегі-
дей: 

- интербелсенді əдіс-тəсілдерді пайдаланып, оқушылардың танымдық қызығу-
шылығын жəне білім сапасын арттыру; 

- интербелсенді əдіс-тəсілдің дəстүрлі білім беруге қарағанда оқушыларда алған 
білімді жүйелеу; 

- интербелсенді əдіс-тəсілдерді пайдаланғанда мұғалімнің уақытын үнемдеу жə-
не тиімді қолдануға мүмкіндік береді.  

Сондықтан химиядан білім беру əдістері дегенде оқыту əдістерін жүйелеп түсіну 
керек. 

Қазіргі кезеңде Республикамызда білім берудің жаңа жүйесі жасалып, қазақстан-
дық білім беру кеңістігіне енуге бағыт алуда. Білім беру саласы қызметкерлерінің 
алдында қойылып отырған басты міндеттердің бірі- оқытудың əдіс тəсілдерін үнемі же-
тілдіріп отыру жəне қазіргі заманғы педагогикалық технологияларды, əдістерді меңге-
ру. Қазіргі таңда жаңартылған əдістемелік жүйенің оқыту процесінде іске асу үшін оны 
технологияландыру қажеттігі туады. Оқыту əдістер жүйесі арқылы оқу мен тəрбие жұ-
мысын дамыту, еліміздің əлеуметтік-экономикалық жағдайын жақсарту бағытында 
өскелең ұрпаққа жүйелі, нақты білім беру болып табылады. 

Аннотация 

Өзектілігі. Логопедтің жұмысында ақпараттық технологияларды қолдану бастауыш мектеп оқу-
шыларының ақыл-ойы артта қалған сөйлеу бұзылыстарын түзету процесін оңтайландыруға жə-
не дараландыруға мүмкіндік береді. 


